
1 Skipun stjórnar og stjórnarfundir 
Stjórn Félags landnema á Fellsmörk (FLÁF) sem er skipuð fulltrúum brauta var skipuð eftirfarandi félögum og 

skipti með sér verkum á eftirfarandi hátt eftir aðalfund 16. maí 2023. Enginn gaf kost á sér til setu í stjórn frá 

Dalbraut en Hallur Björgvinsson frá Heiðarbraut gaf kost á sér þess í stað. Stjórnin var óbreytt frá fyrra ári. 

Einar Ragnar Sigurðsson frá Hlíðarbraut, formaður stjórnar 

Guðrún S. Ólafsdóttir frá Keldudal, gjaldkeri 

Jóhanna Bergrúnar Ólafsdóttir frá Heiðarbraut, ritari 

Einar Kristjánsson frá Gilbraut, meðstjórnandi 

Hallur Björgvinsson frá Heiðarbraut en fyrir Dalbraut, meðstjórnandi 

Tryggvi Þórðarson frá Króki, meðstjórnandi 

Valdimar Reynisson frá Hólsbraut, meðstjórnandi 

Alls voru haldnir 4 stjórnarfundir á tímabilinu, allir eftir áramót 2024. 

2 Skipulagsmál á Fellsmörk 

2.1 Aðalskipulag Mýrdalshrepps 

 
 

Sveitarfélagið Mýrdalshreppur hefur lokið vinnu, staðfest og gefið út á vef skipulagsstofnunar, nýtt Aðalskipulag 

2021-2033 sem m.a. nær yfir Fellsmörk. Þeir þættir sem eru merktir sérstaklega vegna Fellsmerkur á skipulags-

uppdrættinum eru: 

 F4: Fellsmörk; 5 byggð hús og að hámarki 42; stærð 73.1 ha 

 F5: Fell; 1 byggt hús og að hámarki 1; stærð 1.3 ha 

 F6: Fellsmörk; ekkert byggt hús og að hámarki 9; stærð 5.3 ha 

 F7: Fellsmörk/Krókalækur; 5 byggð hús og að hámarki 23; stærð 41.2 ha 

 AF22: Fellsmörk; Skógræktarsvæði við Fellsmörk áfangastaður með náttúruupplifun. Ekki er gert ráð 

fyrir neinum byggingum; 6.9 ha 

 SL4: Fellsmörk; Skógrækt umhverfis Frístundasvæði F4 Fellsmörk; 60.7 ha 

 SL5: Fell; Skógrækt umhverfis Frístundasvæði F6 Fellsmörk; 53.7 ha 

 SL6: Álftagróf; Skógrækt umhverfis Frístundasvæði F7 Fellsmörk, 3.4 ha 

 GL7: Gönguleið um Fellsheiði; 12 km 

 E5: Efnistökusvæði við efri brú á Klifanda, setnáma; 2.5 ha Hámark 10.000 m3 

 E6: Efnistökusvæði við Selgil, Selgilsgrifja, setnáma; 2.5 ha Hámark 10.000 m3 

 E7: Efnistökusvæði við Holtsgil, bergnáma; 2.5 ha Hámark 50.000 m3 

 E8: Efnistökusvæði við Holt, malarnáma; 2.5 ha Hámark 50.000 m3. Nýtt efnistökusvæði. Fylgst verði 

með efnistöku á þessum námum og öryggi mannvirkja verði tryggt. 

 L3: Sæmilegt ræktunarland.  

 L4 ‐ Lélegt ræktunarland.  

 ÓB1: Óbyggð svæði. Allt land yfir 300 m h.y.s. er skilgreint sem óbyggt svæði. 

Nánar er fjallað um aðalskipulagið m.a. á vef Fellsmerkur: http://fellsmork.is/adalskipulag-2021-2033/  

 

2.2 Deiliskipulag Fellsmerkur  

Vinna Skógræktarfélags Reykjavíkur (SR) við deiliskipulag Fellsmerkur hófst veturinn 2021-2022. Á starfsári 

Fellsmerkur 2023-2024 gerðist það, að 12. janúar 2024 var tekin fyrir hjá sveitarfélaginu, umsókn Skógræktar-

félagsins um formlegt leyfi til að vinna deiliskipulagið og má þá gera ráð fyrir að það fari í formlega kynningu 

seinna á þessu ári. 

Með umsókninni fylgdi frá Skógræktarfélaginu drög að uppdrætti, sjá næstu síðu. 

Stjórn Félags landnema á Fellsmörk fór yfir drögin að uppdrættinum og sendi athugasemdir til framkvæmdastjóra 

Skógræktarfélagsins. Annars vegar voru sumar eldri athugasemdir ítrekaðar en einnig bent á villur í örnefnum og 

öðru slíku. Loks var boðin fram aðstoð við að ljúka vinnu við deiliskipulagið. Bréfið er birt í heild sinni í viðauka 

við þessa skýrslu. 

Í samtölum við framkvæmdastjóra Skógræktarfélagsins kom fram að ætlunin væri að klára vinnu við deiliskipulag 

og fá það samþykkt á árinu 2024. 

  

http://fellsmork.is/adalskipulag-2021-2033/

3 Framkvæmdamál 

3.1 Vegamál 

Almennt voru vegamál á Fellsmörk nokkuð hefðbundin á þessu ári eða jafnvel með skárra móti. Við 

ástandskönnun um páska komu samt í ljós nokkrar skemmdir á sumum brautanna og hafa athugasemdir verið 

sendar til Skógræktarfélgas Reykjavíkur. Það er helst Gilbraut og Hólsbraut sem þarfnast lagfæringa. 

Stofnbrautirnar meðfram Hafursá og Klifandi voru í þokkalegu standi. 

Gilbraut 

Gilbraut er brött á kafla og þarf að vera vel viðhaldið þannig að hún sé ekki til vandræða. Þar er lækur sem á það 

til að renna eftir brautinni og að vori er hún oft ekki fólksbílafær. Í vetur rann talsvert efni úr neðsta hluta hennar 

og telst hún varla fólksbílafær þar.  Til frambúðar þarf að skoða hvernig hægt sé að koma í veg fyrir að þessi lækur 

renni eftir vegslóðanum. 

Efsti hluti Gilbrautar liggur í gegnum lúpínubreiðu og runni er á miðri brautinni. Hefur verið þannig lengi en þarf 

að koma í farveg að laga. Vegna þess má segja að í Gilbraut sé ekki akfær slóði að Gilbraut 12, 14 og 16. 

 

Hólsbraut 

Hólsbraut er brött á kafla og þarf að vera vel viðhaldið þannig að hún sé ekki til vandræða. Í vettvangskönnun 29. 

mars 2024 var neðsti hluti Hólsbrautar með grófri möl með hnullungum innan  um 10 til 20 cm þvermál. Efnið 

var ójafnað og var meira eins og hrúga þar sem vegurinn ætti að vera. Efri hluti Hólsbrautar hefur aldri verið 

lagður sem slíkur og raunar er búið að planta og útfæra spildur landnema þar sem vegarstæði hafði e.t.v. verið 

hugsað. Að mestu leyti er ekki mikill ofaníburður á þessum vegarslóða sem liggur inn Hólsbraut. 

Staðan á Hólsbraut er þannig að það þarf átaksverkefni í samvinnu við núverandi landnema í Hólsbraut til að 

koma vegamálum þar í eitthvað viðunandi horf. Landnemar eru fáir í Hólsbraut en ef það á að fjölga þeim verður 

að útfæra akfæran veg að þeim löndum sem fara í útleigu. Eins og staðan er núna þá er það ekki hægt nema í 

góðu samráði við núverandi landnema í Hólsbraut 3 og 4. 

Malarhaugur í vegstæði Hólsbrautar, mynd frá um páska 2024. 

3.2 Girðingar 

Girðingar hafa ekki verið skoðaðar nákvæmlega en það sem hefur sést bendir til þess að skemmdir séu minni en 

stundum áður, en þarf samt að fara yfir eins og önnur ár. 

Á það er jafnfram bent að það þarf að endurnýja víra rafmagnsgirðinga sem eru nokkuð víða orðnir illa ryðgaðir 

og virka því ekki sem skyldi. 

 
Ryðgaður rafmagnsvír á girðingu. 

3.3 Varnargarðar 

Ekki er vitað um sérstakar skemmdir á varnargörðum að vori 2024. Á það er samt bent að Hafursá liggur núna á 

löngum kafla meðfram varnargörðum við Krók og Hlíðarbraut og gæti valdið skemmdum í vatnavöxtum. 

Undanfarin ár hefur Haraldur í Álftagróf farið með jarðýtu út á aurinn og haldið ánni hinum megin. Þar sem 

Haraldur hefur selt Álftagróf þá nýtur þess væntanlega ekki lengur við. 

Mynd sem sýnir hvernig Hafursá rennur meðfram varnargörðum við Krók og Hlíðarbraut. 

3.4 Ruslagámurinn við Fell 

Ruslagámurinn við fell hefur oft verið til umræðu og þá vegna umgengni almennt við hann en einkum því að hann 

hefur ekki verið tæmdur nógu oft.  Það bar hins vegar til tíðinda vorið 2024 að hann var allt í einu horfinn 

algjörlega. 

 
Stæði ruslagámsins undir Felli hvar hann er ekki lengur, vorið 2024. 

 

Engar upplýsingar lágu fyrir um málið frá Mýrdalshreppi og vakti þetta talsverða furðu. Ekki var vitað hvort 

gámurinn hefði fokið eða hvort hann hafði verið fjarlægður  af einhverjum ástæðum. Þá var einnig algjör óvissa 

um hvort það mætti gera ráð fyrir að bætt yrði úr. 

Svar barst loks frá sveitarfélaginu í byrjun maí og er ástæðan sú að gámurinn eins og hann var, gat ekki með 

nokkru móti uppfyllt reglugerðir um flokkun sorps. Gert er ráð fyrir að þarna verði bætt úr fljótlega. 

4 Sumarstarf 

4.1 Plöntudagur 

Það gekk erfiðlega að halda dagskrá samkvæmt áætlun þar sem trjáplöntur bárust ekki í tíma og svo þegar hafa 

átti pöntudag og plöntur voru komnar, varð að fresta vegna veðurs. Að endingu var plöntudagur haldinn í votviðri, 

laugardaginn 16. september. Settar voru niður um 2000 plöntur og afgangur í boði til að planta í landnemaspildur. 

 

4.2 Fellsmerkurdagur 

Sérstakur Fellsmerkurdagur var haldinn annað sinn sumarið 2023. Viðfangsefnið var í framhaldi af fyrirlestri 

Valdimars Reynissonar á aðalfundinum fyrr um vorið: Umhirða skóga. Fellsmerkurdagurinn fólst í námskeiði í 

grisjun sem Valdimar hélt og var með sýnikennslu í grisjun í landi Einars og Guðrúnar að Gilbraut 9. Þar voru 

munduð verkfæri allt frá litlum greinaklippum og upp í keðjusagir. Lauk námskeiðinu á að Valdimar felldi tré sem 

hafði staðið til að fella, við bústað Guðrúnar og Einars. 

Grillað var í Dönsku-Tó eftir lærdómsríkt námskeið. 

5 Vefsíður Fellsmerkur 
Stjórn félagsins hefur lengi haldið úti heimasíðu.  Á heimasíðunni er formlegur staður til að halda utan um það 

sem gerist á Fellsmörk og tengist félaginu. Vefslóð heimasíðunnar er:  https://www.fellsmork.is. Eldri útgáfa 

heimasíðunnar með margvíslegu efni er einnig ennþá til og er aðgengileg í gegnum nýju síðuna. 

Þá er til nokkuð virk Facebook síða sem allir félagsmenn og aðrir áhugasamir um Fellsmörk geta fengið aðild að.  

Vefslóð Facebook síðunna er: https://www.facebook.com/groups/Fellsmork/. Síðan á Facebook er sá vettvangur 

sem er heppilegastur fyrir félagsmenn að koma upplýsingum sín á milli en heimasíðan er meira fyrir formlegra 

efni með lengri líftíma. Bent er á að Facebook síðan er opin síða og taka umræður og skoðanaskipti þar mið af 

því. 

6 Fjöldi setinna landa á Fellsmörk 
Ekki er vitað til þess að breytingar hafi orðið frá síðasta ári og ef miðað er við okkar eigið félagatal eins og það er 

á heimasíðu félagsins fyrir aðalfundinn eru alls 32 lönd setin: 

Heiðarbraut:  8 

Gilbraut: 5 

Hólsbraut: 4 

Dalbraut:  1 

Keldudalur: 4 

Hlíðarbraut: 5 

Krókur: 5 

Þetta eru setin lönd en nokkrir landnemar eru með tvö lönd. Fyrir hvert land geta svo nokkrir aðilar verið skráðir 

og í félaginu eru einnig fjölskyldurnar á Felli og í Álftagróf og landnemar sem eru ekki lengur með land sem hafa 

kosið að vera í félaginu sem hollvinir. Alls eru á lista fyrir þennan aðalfund 65 aðili sem tengjast Fellsmörk og er 

það fjölgun um fjóra frá síðasta ári. Einn landnemi sem hafði staðið utan félags um talsverðan tíma ákvað að 

ganga aftur til liðs við félagið og er þá núna ekki vitað annað en að allir aðilar með lönd á Fellsmörk séu með aðild 

að félaginu.  

7 Að lokum 
Núna er þess að vænta að deiliskipulagsvinnu fyrir Fellsmörk ljúki á árinu 2024 og væntingar landnema eru að í 

framhaldi af því verði hægt að ganga frá samningum við þá landnema sem engann formlegan samning hafa haft 

og að þeim verði öllum þinglýst. 

 
Einar Ragnar Sigurðsson 

Formaður stjórnar 

Félags landnema á Fellsmörk  

http://fellsmork.is/
https://www.facebook.com/groups/Fellsmork/

Viðauki 1: Fundarboð aðalfundar 2024 

Viðauki 2: Bréf (tölvupóstur) sent SR, 15. mars 2024 
 

Tölvupóstur sendur til Auðar Kjartansdóttur 

 
Sæl Auður, 

Stjórn Félags landnema á Fellsmörk fagnar því að hreyfing sé að komast á deiliskipulag Fellsmerkur og það fari í 

formlegt umsagnarferli á  vegum sveitarfélags og skipulagsyfirvalda. 

Það eru samt nokkur atriði sem stjórnin vildi ítreka og óskar eftir að tekið verði tillit til áður en deiliskipulaginu 

verður skilað formlega inn. 

 Afmörkun byggingarreita innan landnemaspilda ætti að vera eins frjáls og mögulegt er miðað við 
byggingarreglugerðir. Sum lönd eru löng og mjó þannig að 10m fjarlægð frá lóðarmörkum eins og hefur 
verið nefnt, myndi skerða mjög möguleika landnema á mjóum spildum  að staðsetja hús innan 
landnemaspildu. Mjóstu spildurnar eru innan við 50m breiðar og þessir 10m sitt hvorum megin jafngilda 
þá meira en 40% af stærð spildunnar. 

 Skoða mætti betur hvar skógrækt er skilgreind á deiliskipulaginu þannig að: 
o Heppileg svæði til skógræktar séu sem mest innifalin. Það á t.d. við um svæði sem liggja að 

landnemaspildum á austurhluta Fellsmerkur. 
o Svæði sem henta síður til skógræktar séu undanskilin. Það að hafa slík svæði innan 

skilgreiningar gæti hugsanlega leitt til óþarfa athugasemda í formlegu deiliskipulagsferli. Það á 
t.d. við um brött gil fyrir innan Krók sem og þar með talið Fjallgil. 

 Orðalag um fráveitur ætti frekar að vera „hver bústaður skuli vera tengdur við rotþró á ábyrgð eigenda 
viðkomandi bústaðar“ en ekki „rotþró skuli vera við hvern bústað“. Það er eðlilegt að gera ráð fyrir að 
bústaðir geti samnýtt rotþrær sem eru þá stærri í samræmi við reglugerðir. Núverandi orðalag leyfir það 
strangt til tekið ekki. 

 Örnefni og prentvillur í uppdrætti; allmörg örnefni eru ranglega skráð og önnur sem e.t.v.  ættu að vera 
vantar. Sjá einnig merkingar á uppdrætti og ljósmynd með merktum örnefnum, sem fylgir. 

o Selgil er ekki merkt á kortið en það mætti gjarnan bæta því inn. Selgil er fyrir innan Þurragil. 
o Brókargil er ekki rétt merkt á uppdráttinn. Brókargil er fyrir innan Selgil. 
o Botnar eru fyrir ofan Gilbraut en ekki Heiðarbraut 
o Þakgil er merkt í ánni Klifandi en Þakgil er lítið gil á milli Heiðarbrautar og Gilbrautar 
o Bæjarhaus er ofarlega syðst í Fellsfjalli en ekki fyrir neðan bæinn Fell 
o Holtsá er ein af aðal ám svæðisins og ætti að vera merkt, sem og Holtsgil sem er eitt af megi 

giljum svæðisins. Holtsá og Holtsgil ætti a.m.k. frekar að vera merkt en Vatalækur sem er lítill 
og ekki áberandi. 

o Hrosshamrar eru ofarlega á milli Selgils og Þurragils en ekki fyrir vestan Þurragil 
o Það vantar „r“ í Heiðarbraut, þ.e. Heiðarbraut en ekki Heiðabraut 

 Gönguleiðir: 
o Gönguleið á austurhluta Fellsmerkur, sem er merkt yfir Fjallgil er líklega ekki fær. Ganga þarf 

upp með Fjallgili en það gil er að mestu ófært. 
o Ekki er líklegt að hægt sé að ganga með góðu móti upp með Þurragili og yfir það, eins og sýnt 

er á uppdrættinum. 

Þessar athugasemdir eru byggðar á þeim drögum sem var skilað inn með umsókn Skógræktarfélagsins til að 

hefja formlega skipulagsvinnu. 

Fulltrúar Félags landnema á Fellsmörk eru ávallt reiðubúnir til umræðu við fulltrúa Skógræktarfélags Reykjavíkur 

vegna deiliskipulagsins eða annarra málefna Fellsmerkur. 

  

Með kærri kveðju, 

Einar Ragnar Sigurðsson 

Formaður Félags landnema á Fellsmörk 

Viðauki 3: Félagatal, fyrir aðalfund 7. maí 2024 
Lóð Nafn landnema 

Heiðarbraut 1 og 3 Hallur Björgvinsson 

Heiðarbraut 1 og 3 Gunnar Kr. Björgvinsson 

Heiðarbraut 1 og 3 Hilmar Björgvinsson 

Heiðarbraut 10 Bergrún Sigurðardóttir 

Heiðarbraut 10 Jóhanna Bergrúnar Ólafsdóttir 

Heiðarbraut 2 Þorvaldur S. Þorvaldsson 

Heiðarbraut 2 Steinunn Jónsdóttir 

Heiðarbraut 2 Már Viðar Másson 

Heiðarbraut 5 Haraldur Antonsson 

Heiðarbraut 5 Karin Alma Antonsson 

Heiðarbraut 6 Tryggvi Felixson 

Heiðarbraut 6 Sigrún Kr. Magnúsdóttir 

Heiðarbraut 6 Guðný Guðnadóttir 

Heiðarbraut 7 Davíð Geir Jónasson 

Heiðarbraut 7 Ann Peters 

Heiðarbraut 9 Sigrún María Kristinsdóttir 

Gilbraut 12 og 14 Sveinn Baldursson 

Gilbraut 12 og 14 Ma Cheung 

Gilbraut 16 Magnús Skarphéðinsson 

Gilbraut 4 Brynja Jóhannsdóttir 

Gilbraut 8 Áslaug B. Ólafsdóttir 

Gilbraut 8 Hildigunnur Halldórsdóttir 

Gilbraut 9 Guðrún Guðmundsdóttir 

Gilbraut 9 Einar Kristjánsson 

Hólsbraut 1 Jóhanna Guðmundsdóttir 

Hólsbraut 2 Valdimar Reynisson 

Hólsbraut 2 Þórný Hlynsdóttir 

Hólsbraut 3 Kjartan Kárason 

Hólsbraut 3 Laufey Eyjólfsdóttir 

Hólsbraut 4 Kári Þ. Kjartansson 

Dalbraut 3 Jón Þór Högnason 

Fell Þórarinn Sveinsson 

Fell Hildur Bernhöft 

Lóð Nafn landnema 

Keldudalur 1 Einar H. Ólafsson 

Keldudalur 1 Anna M. Hjálmarsdóttir 

Keldudalur 1 Guðrún S. Ólafsdóttir 

Keldudalur 1 Björn Ármann Ólafsson 

Keldudalur 1 Sigurbjörg Bjarney Ólafsdóttir 

Keldudalur 1 Sigurborg Árný Ólafsdóttir 

Keldudalur 2 og 3 Auðunn Oddsson 

Keldudalur 2 og 3 Helga Tómasdóttir 

Keldudalur 4 Þorsteinn Kristinsson 

Keldudalur 4 Eva Björk Harðardóttir 

Hlíðarbraut 1 Magnús Skarphéðinsson 

Hlíðarbraut 2 Kristinn Guðmundsson 

Hlíðarbraut 2 Kristín Axelsdóttir 

Hlíðarbraut 2 Axel Kristinsson 

Hlíðarbraut 3 Hrefna Einarsdóttir 

Hlíðarbraut 4 Einar Ragnar Sigurðsson 

Hlíðarbraut 4 Gunnar Sigurðsson 

Hlíðarbraut 4 Ragnhildur Hrönn Sigurðardóttir 

Hlíðarbraut 6 Albrecht Ehmann 

Krókur 11 Sigurgeir M. Jensson 

Krókur 11 Helga Þorbergsdóttir 

Krókur 11 Magnea Magnúsdóttir 

Krókur 11 Hafsteinn Jóhannesson 

Krókur 5 Magnús Jóhannesson 

Krókur 5 Guðríður Guðmundsdóttir 

Krókur 6 Tryggvi Þórðarson 

Krókur 6 Helga Ingibjörg Guðmundsdóttir 

Krókur 8 og 10 Júlía Andersen 

Krókur 8 og 10 Hjalti Elíasson 

Hollvinur Sigurlaug Guðmundsdóttir 

Hollvinur  Haraldur Þór Ólason 

 

 

 


